
На крыжавых дарогах 

Эмануіл ІОФЕ 

"СТАРЫЙ й ХНТРЫЙ ВРАГ СОВЕТСКОЙ ВЛАСТЙ", 
АЛЬБО ЯК ПАЛЯВАЛІ НА ЯКУБА КОЛАСА 

Да цяперашняга часу не створана поўнай біягра-
фіі Якуба Коласа. Нягледзячы на асобныя артыкулы, 
адной з маладаследаваных старонак яго жыццяпісу 
з'яўляюцца ўзаемаадносіны народнага песняра з са-
вецкім таталітарным рэжымам 1920 — 1930-х гг., 
ціск гэтага рэжыму на асобу і творчасць паэта. Пры 
напісанні дадзенага артыкула аўтар выкарыстаў фон-
ды Нацыянальнага архіва Рэспублікі Беларусь, Цэн-
тральнага архіва Камітэта дзяржаўнай бяспекі Рэс-
публікі Беларусь, Цэнтральнага архіва Нацыянальнай 
Акадэміі навук Беларусі, Беларусісага дзяржаўнага 
архіва-музея літаратуры і мастацтва, Літаратурна-
га музея Якуба Коласа, успаміны родных і блізкіх 
пісьменніка. 

Перад намі сакрэтная запіска намесніка паўнамоц-
нага прадстаўніка АДПУ* па Заходнім краі Іосіфа 
Апанскага першаму сакратару ЦК КП(б)Б ад 28 снеж-
ня 1924 г., у якой закранаюцца "негатыўныя працэ-
сы" сярод літаратараў і творчай інтэлігенцыі БССР. 
Найбольш буйнымі дзеячамі беларускай літаратуры, 
якія вызначаюць яе кірунак, у запісцы названы Ян-
ка Купала, Якуб Колас, Язэп Лёсік, Змітрок Бядуля, 
Цішка Гартны, Міхась Чарот. 

"Еслн Ц. Гартный н М. Чарот возглавляют собой 
революцнонное теченне, отражая в свонх пронзведе-
ннях настроення современной революцнонной эпохн, 
то первые четыре представляют собой попутчнков, 
ннтеллнгентов-шовнннстов, вносяшнх в лнтературу 
настроення, чуждые революцнн, а нногда н к-р. тен-
денцнн", - пісаў I. Апанскі1. 

Значная частка гэтага паведамлення прысвечана 
ідэйнай пазіцыі Янкі Купалы, Якуба Коласа, Змітра 
Жылуновіча, Змітрака Бядулі, барацьбе "старых", 
"нацыяналістычна настроеных" і маладых пралетар-
скіх пісьменнікаў. У гэтай сакрэтнай запісцы былі і 
такія радкі: 

«...В шдаваемыхлытературных проюведеныях Ко-
ласа ы Лесша наыболее характерной чертой является 
перегііб в сторону націюнші-іііоемнтма, срелыгыозны-
мы, божественно-слаіцавымы настроеннямы, шічем не 

* АДГГУ - аб' яднанае дзяржаўнае палітычнае ўпраўлен-
не, спецслужба, дзяржаўны орган, надзелены правам апе-
ратыўна-вышуковай дзейнасці. Існавалаў 1922 -1934 гг. 
Пераўтворана ва ўпраўленне дзяржбяспекі НКУС БССР. -
Заўвага рэд. 

прыкрытымы, с полньм отсутствыем какчх-лчбо отра-
женш псрсжііваемого революціюнного момента. 

Такые настроеныя былч отмечены еіце в 1922 г. 
протоколом коллегыы Главлыта от 19/ХІІ-22 г. пры рас-
смотретш рукогшсы Коласа "В полесской глушы ". 

Незавысымо от такого решенпя Главлшгіа. Колас 
до настояіцего времеші продолжает проводыть ста-
рьіе тенденцт, что подтверждается недавней его 
рукогшсью рассказа "Адгукнуўся ", которому могла 
бы позавыдовать любая ыз старых хрестоматш для 
церковнопрыходскш школ. Этот рассказ настолько 
проныкнут реліігыозным благоговеныем к пасхальной 
ночы, церковной службе, пеныю свяіценнослужыте-
лей, чтолюбой благочынный порекомендовал бы это 
для воспшпаніія подростков. То же самое можно 
отметііть н в отношеніш последнего проызведенпя 
Коласа (8-2-24 г.) "Беларускія народныя казкі"»2. 

А вось што адзначалася ў спецыяльным дакладзе 
пра беларуска-эсэраўскі шавіністычны рух па матэ-
рыялах сакрэтнага аддзела ДПУ БССР (па стане на 
29 кастрычніка 1925 г.), дасланым у ЦК КП(б)Б, дзе, 
у прыватнасці, разглядалася "Слуцкая справа": "Сугц-
ность этого дела такова: в конце прошлого учебного 
года ыз легального белорусского кружка, сугцествовав-
шего на Слуцкых обіцеобразовательных курсах, под 
влнянаем ученшов последнего курса Макаренн м Мя-
тельского, лычно связанных с Якубом Коласом ы про-
ттавшыхся нацтналыстыческіш духом проызведенш 
последнего, выделнлся нелегальный кружок в составе 
до 10 человек. Возншшая органтаціія крайне недо-
вольна Соввластью ы, счытая таковую совершенно 
непрыемлемой для белорусского крестьянства, решша 
начать подпольную работу для свержетія ее "3. 

Такім чынам, імя Коласа ўпамінаецца тут у сувязі з 
палітычнай справай "лістападаўшчыны"* - арыштам 
невялікай групы абвінавачаных у нелегальнай анты-
савецкай прапагандзе настаўнікаў і навучэнцаў Слуц-
кіх агульнаадукацыйных курсаў па беларусазнаўстве. 
У дакладзе робіцца намёк, што паэт быў "ідэолагам" 
групы. Сфабрыкаваны ДПУ судовы працэс праходзіў 
у сакавіку 1926 г. На яго Якуба Коласа запрасілі ў 
якасці сведкі. Уся "сувязь" зводзілася да таго, што 
адзін з падсудных даслаў яму свой верш на рэцэн-

* Ад прозвішча кіраўніка суполкі - настаўніка Юркі Ліс-
тапада (1897 - 1938), пазней рэпрэсаванага. - Заўвагарэд. 

зію. Тым не менш падазрэнне ў прыналежнасці да 
"лістападаўскай арганізацыі", эсэраўскага руху за-
сталося надоўга. 

У сакавіку 1926 г. ЦК КП(б)Б прыняў пастанову 
"Аб рабоце сярод інтэлігенцыі", у адпаведнасці з якой 
уся інтэлігенцыя БССР па сваіх палітычных погля-
дах была падзелена на групы. Спецыяльная камісія 
па інтэлігенцыі пачала праверку і ачышчэнне ўста-
ноў ад класава чужых элементаў. Прапановы камісіі 
і спісы з характарыстыкамі работнікаў, складзены-
мі на падставе звестак ДПУ, прадстаўляліся ў бюро 
ЦК. У адным такім спісе, які разглядаўся на бюро ў 
снежні 1926 г., толькі па Інбелкульце налічвалася 14 
прозвішчаў з "кампраметоўнымі дадзенымі". 

Адносна Я. Коласа было запісана: 
"8. Мыцкевііч Константіін (Якуб Колас) - націіо-

нал-демокраптчесшй уклон, под влііянііем Лесыка, 
член ІБК, член Прав. Термын. комыссші "4. 

Усведамляючы вялікі аўтарытэт Якуба Коласа 
сярод творчай інтэлігенцыі БССР, Цэнтральны Ка-
мітэт Камуністычнай партыі (бальшавікоў) Беларусі 
і яго першы сакратар Аляксандр Крыніцкі надавалі 
асаблівае значэнне яго ідэйна-палітычнай пазіцыі. 
У адносінах да Я. Коласа была прыменена тактыка 
"бізуна і перніка". 

Прывядзем радкі з вельмі цікавага архіўнага да-
кумента - «Пастановы Бюро ЦК КП(б)Б "Аб двац-
цацігадовым юбілеі літаратурнай дзейнасці Якуба 
Коласа"» (15 кастрычніка 1926 г.): 

"1. Провеспш юбылей Якуба Коласа как лшпера-
турный, культуртческш юбшей, не прыдавая ему 
обіцеполыптческого характера. 

2. Обьявыть Якуба Коласа народным поэтом 
[БССР]. Пры этом в нашііх вьіступленнях подчерк-
нуть его последные полытнческые заявленыя (осуж-
деные лыстопадовіцшы, пртнаные дііктатуры про-
летарыата), возлагаюіцііе на него определенньіе по-
ліітыческые обязательства... 

Секретарь ЦК КП(б)Б А. Кртыцкт"5. 
У другой палове 1920-х гг. асабліва жорсткай стала 

цэнзура літаратурных твораў. На працягу 1926 -1928 гг. 
былі забаронены многія вершы вядомых беларускіх 
паэтаў: "Канцэрт" і "Бараны" Кандрата Крапівы як злая 
алегарычная сатыра на X з'езд Кампартыі Беларусі і 
палітыку партыі ў галіне друку, "Ваяцкі марш" Яку-
ба Коласа, "Чужым", "Над Нёманам" Янкі Купалы -
за шавінізм і антысавецкі змест і іншае6. 

1 студзеня 1927 г. беларускі драматург Францішак 
Аляхновіч быў арыштаваны ДПУ БССР па абвінавач-
ванні ў шпіянажы на карысць буржуазнай Полыпчы і 
асуджаны на 10 гадоў высылкі на Салавецкія астравы. 
Група сталічнай інтэлігенцыі, у якую ўваходзілі Мак-
сім Гарэцкі, Якуб Колас, Змітрок Бядуля, В. Друшчыц, 
Міхайла Грамыка, Янка Купала, Аркадзь Смоліч, Язэп 
Лёсік, Уладзімір Жылка, Браніслаў Эпімах-Шыпіла, 
звярнулася ў ЦВК БССР з просьбай паспрыяць вызва-
ленню Францішка Аляхновіча, дакладней - амніста-
ваць яго ў сувязі з святкаваннем 10-годдзя Кастрыч-
ніцкай рэвалюцыі. Старшыня ЦВК БССР Аляксандр 
Чарвякоў перадаў гэтую просьбу на абмеркаванне 
бюро ЦК Кампартыі Беларусі. Пастанова была пры-
нятая такая: "Лічыць немагчымым ставіць пытанне 
аб пераглядзе прыгавору па справе Аляхновіча ". 

Гэтую пастанову падпісаў першы сакратар ЦК 
Вільгельм Кнорын7. 10 снежня 1928 г. была напісана 
новая заява-хадайніцтва літаратараў і грамадскіх дзея-
чаў Беларусі, цяпер ужо на імя старшыні СНК БССР 
Мікалая Галадзеда. Яе падпісалі Янка Купала, Якуб 
Колас, Змітрок Бядуля, Вацлаў Ластоўскі, Сцяпан Не-
крашэвіч, Язэп Дыла, Уладзіслаў Галубок, Фларыян 
Ждановіч, МіхайлаГрамыка, Максім Гарэцкі. 12 снеж-
ня 1928 г. дадзенае хадайніцтва з суправаджальнай за-
піскай М. Галадзеда было разгледжана на пасяджэнні 
Бюро ЦК КП(б)Б. За подпісам першага сакратара ЦК 
Кампартыі Беларусі Яна Гамарніка яно пастанавіла: 
"Заяву аб памілаванні Аляхновіча адхіліць "8. 

У 1929 г. у Беларусь прыбыла камісія ЦКК ВКП(б) 
па абследаванні пракгыкі нацьюнальнай работы ў БССР 
на чале з Уладзімірам Затонскім. Відавочным вынікам 
працы гэтай камісіі з'явілася тое, што ўжо ў другой 
палове 1929 г. у Беларусі рэзка ўзмацніліся жорсткія 
нападкі на так званы нацыянал-дэмакратызм, а такса-
ма на яго "агентуру" ў партыі - нацыянал-апартунізм, 
у вобразе якога мроіўся класавы вораг. Дасталося, як 
выказваўся У. Затонскі, і "першым піянерам беларус-
кага культурна-нацыянальнага руху" - Купалу, Коласу, 
Жылуновічу, Ігнатоўскаму, Зарэцкаму, Глыбоцкаму, 
Дубоўку, Ждановічу, Лёсіку, - і многім іншым9. 

Па "раскрытай" справе "СВБ" летам - восенню 
1930 г. арыштавалі 108 чалавек, з якіх 90 асудзілі. У 
пачатку снежня 1930 г. спецыяльнай пастановай СНК 
БССР былі пазбаўлены звання акадэміка БАН ша-
сцёра вядомых вучоных: Вацлаў Ластоўскі, Уладзімір 
Пічэта, Язэп Лёсік, Сцяпан Некрашэвіч, Гаўрыла 
Гарэцкі і Аляксандр Дубах. Усіх, акрамя У. Пічэты, 
абвінавачвалі ў прыналежнасці да контррэвалюцый-
най арганізацыі "Саюз вызвалення Беларусі", якая ні-
быта канспірацыйна дзейнічала ў БССР. Напярэдадні 
прыняцця СНК рашэння аб пазбаўленні акадэмічных 
званняў некаторых навукоўцаў ("як ворагаў прале-
тарскай дыктатуры") у бюро ЦК КП(б)Б пад грыфам 
"Сов. секретно" паступіў дакумент пад назвай "Спн-
сок академнков БАН с указаннем нмеювднхся на ннх 
компрометнруюодпх матерналов". Сярод 22 прозві-
шчаў знаходзім імёны Я. Коласа і Я. Купалы: 

«Мііцкевыч Константын Мнхайловнч (Якуб Колас). 
Нацдемократ. Член ЦМКа БССР. По показатям 

ряда арестованных по делу "СВБ" входш вруководя-
іцый центр органіізацші. Бывал неоднократно на его 
заседаныях. В1925 г. подозревался в пріінадлежносты 
к лыстопадовской органіізаціш. Недавно поместыл в 
печаты открытое пысьмо, в котором указал нараз-
рыв свой с нац. демократызмом. Однако недавно, 
по поводу натісаныя пры встрече с одным знакомым 
бросш фразу: "Решш напысать, вернее, заменя ре-
шылы ". Яркый показатель неыскренносты»'". 

25 кастрычніка 1932 г. у ЦК КП(б)Б праходзіла 
літаратурная нарада, якая мела мэтай прааналіза-
ваць стан літаратурнай справы ў рэспубліцы пасля 
прыняцця пастаноў ЦК ВКП(б) і ЦК КП(б)Б аб пе-
рабудове літаратурна-мастацкіх арганізацый. Значнае 
месца ў прамове сакратара ЦК Кампартыі Беларусі 
В. Жаброўскага (кіраўніка нарады) заняло вызначэнне 
палітычнай лініі, якую літаратары-камуністы павінны 
праводзіць у адносінах да пісьменнікаў старэйшага 
пакалення - Янкі Ку палы, Якуба Коласа, Змітрака Бя-

дулі, Змітра Жылуновіча "ў мэтах іх перавыхавання і 
поўнага пераводу на савецкую платформу". У сваім 
выступленні В. Жаброўскі адзначыў: "Купала іКолас 
рабілі не памылкі - тут справа не ў памылках, а ў 
лініі. Людзі займалі пэўную лінію, былі прадстаўні-
камі на пэўным этапе варожых нам класаў ". 

Сутнасць палітычнай лініі літаратараў-камуністаў 
у адносінах да Янкі Купалы, Якуба Коласа і іншых 
пісьменнікаў старэйшага пакалення вызначана апош-
няй фразай у прамове В. Жаброўскага: "Каліяны бу-
дуць ісцізнамі, дапамагаць нам будаваць бяскласавае 
сацыялістычнае грамадства - калі ласка, запраша-
ем, даем шырокую дарогу. Калі не, то той, хто не з 
намі, той супраць нас"п. 

На згаданай вышэй літаратурнай нарадзе ў ЦК 
КП(б)Б сакратар ЦК В. Жаброўскі афіцыйна заявіў, 
што ніякага "новага нэпа" ў літаратуры ў рэспубліцы 
не будзе, а ад пісьменнікаў патрабуецца адно - тры-
вала стаць на шлях сацыялістычнага будаўніцтва. 
25 студзеня 1933 г. бюро ЦК КП(б)Б прыняло раз-
горнутую пастанову "Аб фактах прасочвання кла-
сава варожых, нацыянал-дэмакратычных уплываў 
у мастацкай літаратуры БССР". У гэтым дакуменце 
вызначаліся кірункі палітыкі партыі ў адносінах да 
пісьменнікаў і пісьменніцкай арганізацыі, якая ства-
ралася. Аргкамітэту па стварэнні ССПБ і яго кіраўні-
кам указвалася на страту імі класавай пільнасці, пра-
яўленне палітычнай блізарукасці і гнілога лібералізму 
да канкрэтных носьбітаў "класава варожых уплываў 
у літаратуры". 

Спроба прыцягнуць Я. Купалу і Я. Коласа на 
свой бок была прадпрынята першым сакратаром ЦК 
КП(б)Б Мікалаем Гікалам. 15 верасня 1934 г. на су-
стрэчы з пісьменнікамі - удзельнікамі першага Усеса-
юзнага з'езда савецкіх пісьменнікаў, сярод якіх былі 
Купала і Колас, - ён зрабіў такую заяву: "Возьмыте 
сегодня Янку Купалу, Якуба Коласа, заслуженных 
старых пысателей. Думаю, что ымею право за ных 
сказать: оны другымы людьмы становятся в полытч-
ческнх ы ыных отношеныях. Это факт: на это закры-
вать глаза нельзя. Я, не стесняясь, говорю такую 
веіць в ых прысутствын. Сегодня Янка Купала — это 
человек другой, не тот, который был несколько лет 
тому назад. Полытыческы для нас Янка Купала — 
неотьемлемая часть лытературы ы полытнш Со-
ветской Белорусст. То же самое Якуб Колас. А вы 
думаете, только сьезд сделал ых такшш ? Это рабо-
та ваша - коммуныстов-пысателей, работа партш, 
воля м желаные нх самых перестронть, пересмот-
реть свой політтческіій, творчесшй путь "12. Ціск 
ЦК Кампартыі Беларусі і кіраўніцтва органаў бяспекі 
БССР, умелае правядзенне тактыкі "бізуна і перніка" 
не маглі не зрабіць пэўнага ўплыву на творчасць і 
ідэйную пазіцыю Якуба Коласа. 

Нельга не згадзіцца з наступнай думкай вядомага 
беларускага літаратуразнаўцы Міхася Мушынскага: 
«Перыяд 30-х гг. аказаўся надзвычай складаным у 
жыцці і творчасці Якуба Коласа... 

Грамадска-палітычныя падзеі ў другой палове 
дзесяцігоддзя, неадпаведнасць паміж лозунгамі, пуб-
лічнымі дэкларацыямі, з якімі выступалі афіцыйныя 
ўлады, і практычнай палітыкай у галіне літаратуры -
усё гэта, безумоўна, уплывала на становішча і све-

таадчуванне творчай інтэлігенцыі, у тым ліку і на-
роднага паэта... 

I гэта пацвердзіў вопыт працы над паэмай "На 
шляхах волі", якая, на жаль, і да гэтага часу не атры-
мала належнай ацэнкі даследчыкаў...»13. 

Міхась Мушынскі слушна заўважае, што пісьмен-
нік не спрабуе зрабіць з Барыса Дзяжы гераічную асо-
бу: рэалістычны раман такой трактоўкі вобраза і не 
патрабаваў. Галоўная ўвага аўтара засяроджана на вы-
яўленні ўнутраных, асабістых перажыванняў асобы. 
А такі аспект мастацкага адлюстравання тагачасная 
служба ідэалагічнага кантролю якраз і не падтрым-
лівала. I на пэўным этапе працы над "Шляхамі..." 
Якуб Колас гэта адчуў і ўнёс у твор некаторыя карэк-
тывы. Аналізуючы твор, даследчык адзначае: "Яны 
[карэктывы] тлумачацца не мастацкімі прычынамі, 
а менавіта зменамі ў грамадска-палітычным жыцці 
краіны, той неспрыяльнай атмасферай, якая пачала 
пагрозліва згушчацца вакол беларускай інтэлігенцыі, 
вучоных, дзеячаў культуры напрыканцы 20-х гг., на-
пярэдадні ганебнага працэсу над удзельнікамі т. зв. 
контррэвалюцыйнай, антысавецкай, а ў сапраўднасці 
міфічнай арганізацыі Саюза вызвалення Беларусі. На 
гэты моцны ідэалагічны прэсінг аўтар твора не мог 
не рэагаваць. I вось у XIII раздзеле з'яўляецца зусім 
нечаканы, але вельмі паказальны лірыка-публіцыс-
тычны ўступ, дзе пісьменнік выказвае трывогу, глы-
бокую заклапочанасць беспадстаўнымі, але небяспеч-
нымі нападкамі вульгарна-сацыялагічнай крытыкі, 
якая абвінавачвала творцаў ва ўсіх смяротных грахах, 
гнеўна выкрывала іхні адрыў ад жыцця, ад практыкі 
сацыялістычнага будаўніцтва, прыпісвала ім палі-
тычную нясталасць, ідэалагічныя ўхілы, няўменне 
даць вобраз станоўчага героя эпохі... 

Натуральна, што Колас паспрабаваў аспрэчыць 
магчымыя беспадстаўныя абвінавачванні, таму пад-
крэслівае адметнасць літаратуры як сродку вобразна-
га спасціжэння жыцця ў адрозненне ад агітацыі і 
прапаганды... 

Вядома, пісьменнік не вельмі спадзяваўся на сілу 
ўласнай логікі і пераканальнасць аргументацыі: бяз-
душная машына таталітарнай сістэмы не прызнавала 
дыялога... і дыскусіі расцэньвала як рэчы шкодныя. 
Таму Якуб Колас вымушаны быў улічваць жорсткія 
ідэалагічныя патрабаванні і ўносіць у даўно распа-
чаты твор... пэўныя папраўкі"14. 

Заканчэнне ў наступным нумары. 

